
Narito kung 
ano ang dapat 
malaman ng mga 
CHW tungkol sa 
mga bakuna. 

Kapag nakipag-usap kayo sa  
mga kliyente, mahalagang 
maging malinaw at alamin  
ang mga katotohanan. 

Ang pagbabahagi ng tumpak na siyentipikong 

impormasyon ay makabubuo ng tiwala sa 

inyong kliyente at magbibigay-kaalaman na 

ligtas at mabisa ang mga bakuna.



Narito 
ang ilang 
katotohanan 
tungkol sa 
mga bakuna.  

Nakapagliligtas ng buhay ang mga 

bakuna sa pamamagitan ng pagpigil 

sa karamdaman, kapansanan at 

kamatayan. Ang mga bakuna ang 

pinakamahusay na depensa laban 

sa mga karamdaman tulad ng polyo, 

tigdas, COVID-19 at marami pang iba.   

Sinusubok nang mabuti 

ang mga bakuna bago 

ginagawang available 

ang mga ito. Kahit na 

aprobado na, regular pa ring 

sinusubaybayan ang mga ito 

para sa kaligtasan.  

Kung magkakasakit kayo, 

bababa ang panganib 

na lumala o makamatay 

ang karamdaman kapag 

may bakuna. 

Ang mga bakuna ay nakatutulong 

sa inyong katawan na matukoy at 

malabanan ang mga impeksiyon. 

Pinipigilan ng mga ito ang pagkalat 

ng sakit sa inyong komunidad.  



Narito ang mga karaniwang  
bakuna at kung kailan  
inirerekomenda ang mga ito.

	} PARA SA MGA SANGGOL MULA PAGKAPANGANAK 

HANGGANG SA 12 BUWAN: 

Hepatitis B mula pagkapanganak, RSV, rotavirus, DTaP, 

Hib, pneumococcal, polyo, COVID-19 at trangkaso  

	} PARA SA MGA BATANG EDAD 1-8:

Mga karagdagang dosis ng ilan sa mga  

bakuna ng sanggol, at hepatitis A,  

MMR, bulutong at trangkaso  

	} PARA SA MGA BATANG EDAD 9-18:

HPV sa 9 na taon, Tdap at meningococcal  

sa 11 taon, trangkaso at COVID-19 kada taglagas 

	} PARA SA MGA NASA HUSTONG GULANG:

Mga booster para sa trangkaso, COVID-19, shingles,  

RSV, pneumococcal at Tdap  

	} MGA BAKUNA KAUGNAY NG PAGBUBUNTIS: 

Inirerekomenda ang mga bakuna sa Tdap, trangkaso, 

COVID-19 at RSV sa panahon ng pagbubuntis upang 

parehong maprotektahan ang magulang at ang sanggol

Iba-iba ang bawat bakuna. Ang mga kliyente, lalo na 

ang may mahihinang immune system, ay dapat 

komunsulta sa kanilang mga tagapagbigay-serbisyo 

kung alin ang kailangan nila. Ang karamihan ng 

botika, klinika sa komunidad o kagawaran ng 

kalusugan ay nag-aalok ng mga appointment 

para sa bakuna.  



Alamin pa

I-scan ang QR code, at i-click ang 

button na Mga Tip Sheet para 

sa iba pang mapagkukunan ng 

tulong at link.

Ayos lang na 
magkaroon ng 
mga tanong 
tungkol  
sa mga  
bakuna.  

Kapag nakipag-usap 
kayo sa mga kliyente 
tungkol sa mga bakuna, 
mahalaga ang inyong 
tono at asal.   

Narito kung paano kayo puwedeng 

magkaroon ng mga produktibong 

talakayan at mabigyan sila ng 

panatag na pakiramdam. 



Napakaraming mali o mapanlinlang na 

impormasyon tungkol sa mga bakuna, 

at maaaring magbahagi ang mga kliyente 

ng mga alalahanin, agam-agam at matitinding 

opinyon tungkol sa mga ito. Anuman ang 

maaaring nararamdaman ninyo o ng inyong 

mga kliyente, puwede kayong mangasiwa ng 

magalang at makabuluhang pakikipag-usap 

tungkol sa kahalagahan ng mga bakuna.  

	} Magtanong kung puwede kayong magbahagi ng 

impormasyon ng bakuna. 

	} Manatiling kalmado, magalang at may pakundangan. 

	} Makinig muna. Sumagot sa paraang pinag-isipan. 

	} Hingin ang mga tanong na mayroon sila. 

	} Magpanatili ng karaniwang tono. 

	} Tanggapin ang kanilang nararamdaman. 

	} Maging marahan at mapaghikayat.  



Maging masigasig at huwag 
basta ipagpalagay ang mga 
bagay-bagay. Magbigay sa 
kaniya ng mga open-ended na 
tanong upang maunawaan ang 
kaniyang nararamdaman at 

pagpapahalaga sa kultura.  

HALIMBAWA

“Puwede ba ninyong sabihin sa akin 

kung ano ang inyong nabalitaan 

tungkol sa mga bakuna? Anong  

mga tanong ang mayroon kayo 

tungkol sa mga bakuna para sa 

inyong pamilya?”
Tanggapin ang kaniyang 
mga alalahanin at iwasang 
manghusga.  

HALIMBAWA

“Hindi lang kayo ang may mga 

tanong tungkol sa mga bakuna. 

Gusto nating lahat na mapanatiling 

ligtas at malusog ang ating 

mga mahal sa buhay, at mayroong 

magkakasalungat at nakalilitong 

impormasyon sa internet at sa  

social media.”   

Magpokus sa mga personal na 
benepisyo ng mga bakuna. 

HALIMBAWA

“Pansin ko na nag-aalala 

kayo sa kalusugan ng inyong 

pamilya. Makatutulong ang mga 

bakuna upang hindi kayo, at sila, 

magkasakit.” 

Gawin itong simple at 
palakaibigan, pero ipaalam 
din sa kanila na kayo ay 
maaasahang source  
ng impormasyon.  

HALIMBAWA

“Puwede ko bang ibahagi sa inyo ang  

nalaman ko tungkol sa kung paano  

kayo, at ang inyong mga mahal 

sa buhay, napoprotektahan  

ng mga bakuna?”   

Mag-alok ng mga mapagkukunan 
ng tulong at suporta. 

HALIMBAWA

“Kung interesado kayo, puwede 

akong magbahagi ng impormasyong 

maaaring sumagot sa ilan sa inyong 

mga tanong tungkol sa mga bakuna. 

Handa rin akong ituloy ang  

usapang itokung gusto ninyong 

makipag-usap pa.” 



Alamin pa

I-scan ang QR code, at i-click ang 

button na Mga Tip Sheet para 

sa iba pang mapagkukunan ng 

tulong at link.



3

Matutugunan ko ang 
inyong mga alalahanin.

Kapag lumapit sa inyo ang 
mga kliyente nang may mga 
alalahanin tungkol sa mga 
bakuna, puwede kayong 
sumagot sa mga paraang 
palakaibigan, mapagsuporta 
at makatotohanan. 
Puwedeng magsimula ang inyong mga sagot 

sa isang produktibong usapan na magbibigay-

daan sa inyong kliyente na magkaroon ng higit 

na kumpiyansa tungkol sa pagpapabakuna.  



Narito ang ilang 
karaniwang 
alalahanin ng 
kliyente.  
Gamitin ang mga sagot na ito 

upang mabigyang-daan silang 

magpakatotoo sa inyo. Maging 

mapagmalasakit at masigasig, 

pero mangasiwa rin gamit  

ang mga katotohanan.

“Nabasa ko online  
na sanhi ng autism  

ang mga bakuna.”
Hindi sanhi ng autism ang mga 

bakuna. Napag-aralan na ito 

ng mga siyentipiko sa loob ng 

maraming taon. Puwedeng 

sanhi ng autism ang genes at 

mga salik sa kapaligiran. Hindi 

nakaaapekto sa genes ang 

mga bakuna.

“Nabalitaan ko na 
nagkakasakit ang 
mga tao matapos 

magpabakuna.”
May ilang taong 

nakararamdam ng 

pamamaga sa braso kung 

saan sila nabakunahan. 

Maaari kayong makaramdam 

ng pagkapagod at 

bahagyang magkalagnat 

sa loob ng isang araw. 

Bihirang-bihira lang ang mas 

malalalang side effect. 

“Wala akong insurance  

at mahal ang mga bakuna.” 

Libre o mura lang ang karamihan 

ng bakuna. Sa Washington, 

puwedeng mabakunahan nang 

libre ang mga batang wala 

pang 19 na taon. Mayroon ding 

programang nagbibigay ng mga 

murang bakuna para sa mga nasa 

hustong gulang na edad 19  

pataas na walang insurance.

“Natatakot akong mabakunahan  

dahil sa aking katayuan sa imigrasyon.” 

Hindi ninyo kailangang ibahagi ang inyong 

katayuan sa imigrasyon sa kahit sino upang 

makapagpabakuna. 



“Nagkaroon na ako ng COVID, at maayos naman 

ang pakiramdam ko.” 

Puwedeng magkaroon ng COVID-19 nang higit sa isang 

beses ang kahit sino, na puwedeng magdulot ng mga 

matagalang sintomas o makadagdag sa mga panganib tulad 

ng mga problema sa puso. Kahit ang malulusog na tao ay 

dapat magpabakuna upang magbigay-proteksiyon laban sa 

malalalang sakit.

“Gusto lang ng 
mga doktor na 
magpabakuna ako dahil 

pinagkakakitaan nila ito.” 
Inirerekomenda ng mga 

doktor at siyentipiko 

ang mga bakuna upang 

maprotektahan ang mga tao. 

Hindi sila kumikita mula sa 

mga ito. 

“Sabi ng lider sa simbahan ko,  

hindi ako dapat magpabakuna.” 

Sa halos lahat ng relihiyon, pinapayagan 

o hinihikayat ang mga tao na magpabakuna. 

Maaaring makatulong kung magbabahagi 

kayo ng totoong impormasyon sa lider 

ng inyong simbahan. Puwede 

akong magbahagi sa inyo ng iba 

pang impormasyon.

“Nakapagpabakuna na 
ako. Bakit kailangan kong 

magpabakuna ulit?”
Nagbabago ang mga virus 

at updated ang mga bakuna 

upang makapagbigay-

proteksiyon laban sa mga 

ito nang mas mabuti. Maaari 

ding irekomenda ng inyong 

tagapagbigay-serbisyo ang 

muling pagpapabakuna para sa 

mas matagalang proteksiyon.



I-scan ang QR code, at i-click ang 

button na Mga Tip Sheet para 

sa iba pang mapagkukunan ng 

tulong at link.

Alamin pa

Kasabay ng mga 
bakuna, makatutulong 
ang mga kagawiang 
ito upang manatili 
kayong malusog. 

Puwede ninyong isulong ang  
kalusugan sa mga paraang  
nagbibigay-galang sa mga  
kultura ng inyong mga kliyente.

Puwede ninyong ipaalam sa mga kliyente na ang mga 

bakuna ay nagpoprotekta laban sa malubhang karamdaman 

habang sinusuportahan din ang kanilang mga desisyon. 

Patuloy na makipag-usap tungkol sa bakuna upang 

maunawaan nang mas mabuti ang kanilang mga pananaw.



Maaaring may mga kliyente kayo na ayaw 

magpabakuna. Bilang CHW, puwede ninyong 

patuloy na isulong ang siyensiya ng mga bakuna 

habang iginagalang ang kanilang mga pagpili. Ang 

mga ito ay pang-araw-araw na tips na pangkalusugan 

na magpapanatiling malusog sa inyong mga 

kliyente, sa kanilang mga mahal sa buhay at 

sa kanilang komunidad. 

Kung magkakasakit kayo:

	} Tandaan na ang maliliit na bata, sanggol, 

nakatatanda at mga taong may mga kondisyon 

sa kalusugan ay higit na nanganganib na 

magkaroon ng mga nakapipinsalang epekto mula 

sa maraming karamdaman. 

	} Manatili sa bahay kung kaya ninyo, at umiwas sa  

matataong lugar sa loob ng gusali. 

	} Takpan ang inyong bibig gamit ang inyong siko 

o tisyu kapag kayo ay umuubo at bumabahin. 

	} Magsuot ng N95 mask upang mapigilan ang pagkalat 

ng mga respiratory virus na nagdudulot ng mga sakit 

tulad ng COVID-19 at trangkaso. 

	} Maghugas ng kamay nang madalas. 

	} Kung magpopositibo kayo sa COVID-19, makatutulong 

ang mga paggamot laban sa virus tulad ng Paxlovid na 

gumaling nang mas mabilis at makaiwas sa  

malalalang karamdaman. 



Umiwas sa  
pagkakasakit 

	} Magpanatili ng malusog 

at balanseng diyeta, 

manatiling aktibo at 

matulog nang husto upang 

mapalakas ang inyong 

immune system. 

	} Manatiling updated sa mga 

appointment at screening 

para sa pangkalahatang 

kalusugan. Magpatingin 

sa inyong tagapagbigay-

serbisyo nang isang beses 

sa isang taon. Makatutulong 

ang regular na pagpapa-

check-up upang manatili 

kayong malusog at 

mabawasan ang panganib 

na magkasakit kayo. 

	} Maghugas ng kamay 

matapos gumamit ng banyo, 

bago kumain at bago 

hawakan ang inyong mukha. 

Ang mga bakuna ang 
pinakamabisang paraan 
upang makaiwas sa maraming 
karamdaman. 

	} Ang pagpapabakuna ay 

makapagbibigay sa inyo ng 

proteksiyon mula sa maraming 

nakamamatay na sakit. 

	} Ipinakikita sa impormasyong 

nakabatay sa siyensiya na 

nakapagliligtas ng buhay ang 

mga bakuna at napigilan ng 

mga ito ang mga karamdaman 

at pagdurusa. Dahil sa mga 

bakuna, naging hindi gaanong 

karaniwan ang mga sakit tulad ng 

polyo at tigdas at nabawasan ang 

panganib na magkaroon ng mga 

panghabambuhay na kapansanan.



Alamin pa

I-scan ang QR code, at i-click ang 

button na Mga Tip Sheet para sa 

iba pang mapagkukunan ng tulong 

at link.


